
Xeografía e Historia. A Revolución Francesa. Textos para analizar. 

1. A soberanía nacional. Jean-Jacques Rousseau. O contrato social, 1762 

Non sendo a soberanía máis que o exercicio da vontade xeral, xamais pode allearse, e o Soberano, que non 

é máis que un ser colectivo, non pode ser representado máis que en por si (...). 

Que é, pois, o goberno? Un corpo intermediario establecido entre os súbditos e o Soberano para a súa mutua 

correspondencia (...) De xeito que no instante en que o goberno usurpa a soberanía, o pacto social queda 

roto, e todos os simples cidadáns, voltos de dereito á súa liberdade natural, son forzados, pero non obrigados, 

a obedecer. (...) 

A soberanía …consiste esencialmente na vontade xeral… 

2. O terceiro estado. Abate Sieyès. ¿Qué es el Tercer Estado?, 1789 

Facémonos tres preguntas: Que é o estado plano? Todo. Que foi ata o presente? Nada. Que pide? Ser algo 

(...) Primeira petición: Que os representantes do Terceiro Estado non sexan elixidos máis que por cidadáns 

que pertencen verdadeiramente ao Terceiro Estado...Segunda petición: Que os seus deputados sexan iguais 

en número aos dous das dúas ordes privilexiados...Terceira petición: Que os Estados Xerais voten non por 

ordes, senón por cabezas... Neste estado de cousas, que queda por facer ao Terceiro Estado se quere verse 

en posesión dos seus dereitos políticos dunha maneira útil á nación?...O Terceiro Estado debe reunirse 

aparte, non concorrerá coa nobreza e o clero." 

3. A Declaración de Derechos do Home e do Cidadán. Agosto de 1789 

Os representantes do pobo francés, constituídos en Asemblea Nacional, considerando que a ignorancia, o 

esquecemento ou o desprezo dos dereitos do home son as únicas causas das desgrazas públicas e da 

corrupción dos gobernos, resolven expoñer, nunha declaración solemne, os dereitos naturais, inalienables e 

sacras do home (...). 

Artigo 1. Os homes nacen e permanecen libres e iguais en dereitos, as distincións sociais non poden fundarse 

máis que sobre a utilidade común. 

Artigo 2. O obxecto de toda asociación política é a conservación dos dereitos naturais e imprescriptibles do 

home. Estes dereitos son a liberdade, a propiedade, a seguridade e a resistencia á opresión. 

Artigo 3. O principio de toda soberanía reside esencialmente na Nación. Ningún corpo nin individuo pode 

exercer autoridade que non emane expresamente dela. 

4. O Terror xacobino. Lei de xuño de 1794 

O tribunal revolucionario institúese para castigar aos inimigos do pobo.  

A pena polos delitos, cuxo coñecemento pertence ao tribunal revolucionario, é a morte. 

O acusado será interrogado en audiencia pública: suprímese, por superflua, a formalidade que precede do 

interrogatorio secreto. 

Se existisen probas materiais ou morais, con independencia da proba testemuñal, non se oirá ás testemuñas, 

a menos que esta formalidade pareza necesaria, ben para descubrir aos cómplices, ben por outras 

consideracións maiores de interese público. 

Aos patriotas calumniados a lei concédelles para o seu defensa xurados de patriotas: non llos concede aos 

conspiradores. 


